
Число: 221/20
Датум: 15.12.2020.
ЗАПИСНЇК ЗОЗ 9. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей у Новим Садзе 15.12.2020. року

Дзевята порядна схадзка Националного совиту рускей националней меншини отримана 15. децембра 2020. року з початком на 14,00 годзин у Новим Садзе, у просторийох Руского културного центру. На схадзки були присутни 15 члени Националного совиту: предсидатель Борислав Сакач и члени: Йоаким Рац, Микола Кухар, Зденко Лазор, Михайло Киш,  Миломир Шайтош (сцигол под час гласаня о прилапйованю записнїкох зоз прешлих схадзкох), Олена Папуґа, Деян Загорянски, Дюра Винаї, Желько Ковач, Яким Винаї, Марина Дудаш, Микола Шанта, Стеван Самочета и Борис Фейди. Одсутни були Мартица Тамаш, Єлена Сивч, Весна Раґаї-Цап и Иґор Фейди. 
На схадзки були присутни новинаре зоз шора наших медийох.

Схадзку отворел предсидатель Борислав Сакач, констатовал же присутни 14 члени Националного совиту и же єст кворум за роботу.
Записнїк зоз 7. схадзки прилапени зоз 13 гласами „за“ и 1 „стримани“.
Записнїк зоз 8. схадзки прилапени зоз 11 гласами „за“ и 3 „стримани“.

Миломир Шайтош сцигол на схадзку, так же кворум 15 члени.
Записнїк зоз електронскей схадзки законченей 02.11.2020. року прилапени зоз 11 гласами „за“ и 3 „стримани“.

За схадзку предложени шлїдуюци 
Дньови шор:
1. Констатованє мандату новому членови Националного совиту рускей националней меншини

2. Приношенє одлуки о Вименки Финансийного плану Националного совиту рускей националней меншини за 2020. рок

3. Приношенє одлуки о купованю другей часци хижи у Новим Садзе, на адреси Матица сербска 15

4. Приношенє одлуки о Звиту о ревизиї трошеня средствох з републичного буджету додзелєних Националному совиту Руснацох за 2019. рок

5. Приношенє одлуки о виборе Ревизиї за 2020. рок
6. Даванє думаня о Вименкох и дополнєньох Финансийного плану Заводу за културу войводянских Руснацох за 2020. рок

7. Менованє предсидателя Надпатраюцого одбору Новинско видавательней установи „Руске слово“
8. Даванє согласносци на Статут Новинско видавательней установи „Руске слово“ 

9. Даванє предкладаня за кандидатох за членох Совиту за медзинационални одношеня Општини Шид

10. Даванє предкладаня двох кандидатох за фахово особи - члени пододбора за руски язик

11. Розпатранє вимоги Рускей матки за оспособйованє просторийох за Ґалерию
12. Потвердзованє одлукох Вивершного одбору
1) Приношенє одлуки о предложеним розподзельованю средствох по Конкурсу за орґанизованє манифестацийох у 2020. року

2) Даванє думаня о кандидатох за членох Школского одбору у Основней школи „Бранко Радичевич“ у Шиду
3) Даванє думаня о кандидатови за директора Дома култури Руски Керестур
4) Даванє предкладаня за розподзельованє средствох хтори ше додзелюю прейґ явного конкурсу за финансованє и софинансованє у обласци култури за 2020. рок у Новим Саду
5) Даванє думаня о кандидату за директора Основней школи „Бранко Радичевич“ у Новим Садзе
13. Рижне
 У медзичаше сцигла молба за даванє думаня о кандидатох за директора ОШ „Братство єдинство“ у Вербаше, та предсидатель предложел же би то була 12. точка, потвердзованє одлукох Вивершного одбору же би була 13. а Рижне 14. точка
Под точку „Рижне“ свойо дискусиї приявели: Олена Папуґа, Миломир Шайтош, Марина Дудаш и Деян Загорянски.

Дньови шор дополнєни зоз єдну точку прилапени зоз 14 гласами „за“.
Точка 1. 


Предсидатель Совиту обвисцел присутних же конєчно сцигло ришенє Републичней виберацкей комисиї о додзельованю мандата члена Националного совиту Руснацох Иґорови Фейдийови, хтори будзе место Михайла Пашу. Зоз тим мандат новому членови констатовани.
Точка 2.

Предсидатель гварел членом же пред нїма два верзиї ребалансу, понеже нє маме конєчну информацию кельо средства з републичного уровня буду уплацени Националному совиту.
Марина Дудаш ше питала же прецо предвидзени 156.000 за ревизию, кед прешлого року було 120.000. Одвитоване же прето же ревизорска хижа аж у 2020. року послала рахунок за авансне уплацованє першей часци, место же би то було виплацене у 2019. року.
Олена Папуґова гварела же уж кед у Одборе за образованє нє потрошени шицки средства, вец би требало же би Национални совит додзелєл окремну стипендию школярки хтора ше прешлого школского року у септембру мешацу преписала до руского оддзелєня ґимназиї. Факт же спрам Правилнїка о додзельованю стипендийох вона нє ма право на ню, алє понеже єй фамелия у чежкей материялней ситуациї, а вона ше пре здравствени причини преписала до Керестура, предклада же би Национални совит з окремну одлуку додзелєл и єй стипендию. Одвитоване єй же понеже уж конєц рока, док ше нє поконча шицки административни роботи, вшелїяк нє реално же би єй було дацо и виплацене у тим року, та тота стипендия може войсц до финансийного плану за шлїдуюци рок.
На предкладанє Папуґовей, Национални совит єдногласно принєсол шлїдуюцу одлуку:

У складзе зоз членом 7 Правилнїка о додзельованю стимулацийох и наградох у форми стипендийох, Национални совит рускей националней меншини принєсол

Одлуку


 Национални совит рускей националней меншини додзелює позарядову єднократну награду школярки другей класи Ґимназиї у Руским Керестуре Адрияни Фейди у виносу од 50.000 динари.

Зоз наградзену школярку Национални совит подпише контракт о стипендованю.

Борис Фейди ше питал же прецо тельо средтсва предвидзене за Стару руску хижу. Желько Ковач одвитовал же там потребни укладаня же би ше тота хижа закончела, ушорела, же би ше уведла струя на порту и же би ше вибудовало обєкт дзе би нащивителє могли шеднуц и ошвижиц ше. 

За верзию ребалансу зоз зменшанима средствами були 11 гласи „за“, 2 „процив“ и 2 „стримани“.

За верзию ребалансу без зменшованя средствох були 11 гласи „за“, 1 „процив“ и 3 „стримани“.

У складзе зоз резултатами гласаня Национални совит принєсол шлїдуюцу одлуку:
У складзе зоз членом 8 пасус 1 точка 2 Статуту Националного совиту рускей националней меншини, Национални совит на схадзки отриманей 15. децембра 2020. року принєсол

Одлуку


Прилапює ше Вименка Финансийного плану Националного совиту рускей националней меншини за 2020. рок.
Точка 3.
Предсидатель Совиту поинформовал присутних же средства хтори Покраїна уплацела Заводу за преселєнє Руского слова, на основи одлуки Управного одбору Заводу преруцени Националному совиту же би ше купела и друга часц хижи у Матици сербскей, так же би Совит бул власнїк цалого обєкту.
Олена Папуґова питала на увид контракти за купованє обидвох часцох хижи хтори оверени у нотара.

Национални совит зоз 11 гласами „за“, 2 „процив“ и 2 „стримани“ принєсол шлїдуюцу одлуку:

У складзе зоз членом 8 пасус 1 точка 2 Статуту Националного совиту рускей националней меншини, Национални совит на схадзки отриманей 15. децембра 2020. року принєсол

Одлуку


Национални совит рускей националней меншини купи другу часц дїловного простору наменєного за културно-уметнїцку дїялносц, хтори ше находзи на адреси Матица сербска 15/1 у Новим Садзе, катастерска парцела  число 9122/2 К.О. Нови Сад I, у вредносци од 14.000,00 евра, по штреднїм курсу Народней банки Сербиї на дзень уплацованя.

Точка 4.

Членом Совиту у материялох доставени звит о ревизиї финансийного дїлованя Националного совиту у 2019. року.
Национални совит зоз 12 гласами „за“ и 1 „стримани“ принєсол шлїдуюцу одлуку:

У складзе зоз членом 117 пасус 3 Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), Национални совит на схадзки отриманей 15. децембра 2020. року принєсол

Одлуку


Прилапює ше Звит о ревизиї трошеня средствох з републичного буджету додзелєних Националному совиту Руснацох за 2019. рок.
Точка 5.
Националному совиту сцигли три понуканя за окончованє ревизиї 2020. року. Найтунше понуканє дала аґенция хтора и по тераз окончовала тоту роботу.
Национални совит зоз 12 гласами „за“ и 2 „стримани“ принєсол шлїдуюцу одлуку:
У складзе зоз членом 117 пасус 3 Закона о националних совитох националних меншинох („Сл. глашнїк РС“ ч. 72/2009, 20/2014 - одлука УС, 55/2014 и 47/2018), Национални совит на схадзки отриманей 15. децембра 2020. року принєсол

Одлуку


Рочну ревизию финансийного дїлованя Националного совиту рускей националней меншини окончи „Ревизия плус-про“ д.о.о. з Беоґраду.
Точка 6.

Директорка Заводу за културу войводянских Руснацох поинформовала членох Националного совиту же пре епидемиолоґийну ситуацию у держави, Завод мушел направиц пременки у плану роботи и финансийним плану яки прилапени на початку рока. У часци материялних трошкох, вименки ше одноша з найвекшей часци на преселєнє Руского слова до просторийох у Футожскей 2, понеже ше на иншаки способ буду реґуловац трошки порциї, телефона, интернету и подобних трошкох. У часци програмских трошкох шицко цо нє могло буц реализоване у обсягу як предвидзене преруцене на диґитализацию.
Национални совит зоз 12 гласами „за“ и 2 „стримани“ принєсол шлїдуюцу одлуку:
На основи члена 18 Одлуки о снованю Завода за културу войводянских Руснацох, Национални совит рускей националней меншини принєсол
Oдлуку


Дава ше позитивне думанє о Вименкох Програми роботи Заводу за културу войводянских Руснацох за 2020. рок.
***

Национални совит зоз 12 гласами „за“ и 2 „стримани“ принєсол шлїдуюцу одлуку:
На основи члена 18 Одлуки о снованю Завода за културу войводянских Руснацох, Национални совит рускей националней меншини принєсол
Oдлуку


Дава ше позитивне думанє о Вименки Финансийного плану Заводу за културу войводянских Руснацох за 2020. рок.
Точка 7.
По тей точки предсидатель Вивершного одбору поинформовал членох же пре шмерц предсидателя Надпатраюцого одбору Руского слова, остало тото место упражнєне, та го потребне пополнїц. Бешедоване зоз Борисом Маґочом и вон пристава буц член Надпатраюцого одбору, алє ше нє прилапює буц и предсидатель. Весна Еделински хтора член того одбору ше прилапела функциї предсидателя, по конєц мандату, котри вицека у маю мешацу шлїдуюцого року.
Национални совит єдногласно принєсол шлїдуюцу одлуку:


У складзе зоз членом 8 пасус 2 и пасус 3 Одлуки о снованю Новинско-видавательней установи „Руске слово“ од 14.02.2017. року, Национални совит рускей националней меншини принєсол

Ришенє
о менованю членa Надпатраюцого одбору Новинско-видавательней установи „Руске слово“
I


До Надпатраюцого одбору НВУ „Руске слово“ по вицек мандату менує ше 
за члена:

1. Борис Маґоч з Нового Орахова

II


Ришенє о менованю ступа на моц осем днї од дня приношеня.

***

Национални совит зоз 11 гласами „за“ и 4 „стримани“ принєсол шлїдуюцу одлуку:
У складзе зоз членом 8 пасус 2 и пасус 3 Одлуки о снованю Новинско-видавательней установи „Руске слово“ од 14.02.2017. року, Национални совит рускей националней меншини принєсол

Ришенє
о менованю предсидателя Надпатраюцого одбору Новинско-видавательней установи „Руске слово“
I


За предсидателя Надпатраюцого одбору НВУ „Руске слово“ по вицек мандату менує ше 
1. Весна Еделински з Руского Керестура

II


Ришенє о менованю ступа на моц осем днї од дня приношеня.

Точка 8.
Предсидатель Националного совиту здогаднул членох же на електронскей схадзки приношена вименка Одлуки о снованю Руского слова пре преселєнє установи и вименку адреси. У медзичаше УО Руского вименєл и Статут пре исту причину, та потребне дац согласносц на тоту вименку.
Национални совит єдногласно принєсол шлїдуюцу одлуку:

На основи члена 9 пасус 2 точка 4 Одлуки о снованю Новинско-видавательней установи (Руске слово( од 14.02.2017. року, Национални совит на схадзки отриманей 15. децембра принєсол

Одлуку


Дава ше согласносц на Одлуку о вименкох Статуту Новинско-видавательней установи (Руске слово( од 27.02.2017. року, число 272-1/20 од 10.11.2020. року.
Точка 9.
Предсидатель Вивершного одбору потолковал же од општини Шид сцигла вимога за менованє кандидатох до Совиту за медзинационални одношеня. Контактовани подручни канцелариї з тей општини и вони предложели же би то бул и надалєй Деян Бобаль, а понеже треба формално предложиц два особи, же би други бул Далибор Болдиш.
Национални совит зоз 14 гласами „за“ принєсол шлїдуюцу одлуку:

У складзе зоз членом 10 пасус 1 точка 7 Закона о националних совитох националних меншинох ((Сл. глашнїк РС( ч. 72/2009, 20/2014 - одлука УС, 55/2014 и 47/2018), Национални совит на схадзки отриманей 15. децембра 2020. року принєсол

Одлуку


За членох Совиту за медзинационални одношеня општини Шид, Национални совит рускей националней меншини предклада шлїдуюцих кандидатох:

· Деян Бобаль з Бикичу и

Далибор Болдиш зоз Шиду.
Точка 10.
Желько Ковач, предсидатель ВО потолковал вимогу котра сцигла од покраїнского Одбору за утведзованє идентичносци покраїнских предписаньох на язикох у службеним хаснованю. Понеже анї ми нє знали же о чим ше роби, вон наволал та му гварене же у тим пододборе по тераз були Любомир Сопка и София Николаєвич и же би мали дзеку кед би вони и надалєй були члени. Контактовани и Сопка и Николаєвичова и вони приставаю.
Национални совит зоз 14 гласами „за“ и 1 „стримани“ принєсол шлїдуюцу одлуку:
На основи молби Одбору за утвердзованє иднетичносци покраїнских предписаньох на язикох у службеним хаснованю Скупштини АП Войводини, Национални совит на схадзки отриманей 15. децембра 2020. року принєсол

Одлуку


За членох пододбору за руски язик, Национални совит рускей националней меншини предклада шлїдуюцих кандидатох:

· Любомир Сопка з Нового Саду и
· София Николаєвич з Нового Саду.
Точка 11.
О вимоги Рускей матки за порушованє поступку и оспособйованє просторийох за Ґалерию у Керестуре розправяли векшина присутних членох. Було предкладаня же би ше у даєдним обєкту хтори у власносци Совиту видзелєла єдна часц за ґалерию, же би ше у покраїнских установох як цо то музей, ґалерия, архив... глєдало же би єдну часц опредзелєли за нашо нашлїдство. Тиж гварене же за функционованє єдней ґалериї нє достаточно лєм обезпечиц простор, алє потребне и сполнїц одредзени условия, занятих, часц дзе ше виклада и часц дзе ше чуваю малюнки, обезпечиц отримованє...
Надпомнуте же треба розликовац простор за вистави и простор за ґалерию. Бо простори за рижни вистави єст у каждим нашим месце, а ґалерия вимага вельо вецей од такого простору.
Точка 12.
Зоз школи „Братство єдинство“ з Вербасу сцигла вимога за даванє думаня о кандидатох за директора. У розправи участвовали векшина членох, а водзела ше коло того чи потримац обидвох кандидатох, чи лєм єдного, хтори достанє вецей гласи. Векшина членох була за тото же би ше потримало обидвоїх кандидатох.
Национални совит принєсол шлїдуюцу одлуку:

На основи члена 123. пасус 8. Закона о основох системи образованя и воспитаня (“Сл. глашнїк РС” ч. 88/2017, 27/2018 - др. закон, 10/2019 и 27/2018 - др. закон), члена 12. пасус 1. точка 3. Закона о националних совитох националних меншинох (“Сл. глашнїк РС” ч. 72/2009, 20/2014 - одлука УС, 55/2014 и 47/2018), Национални совит рускей националней меншини принєсол


Одлуку


Дава ше позитивне думанє о Славици Шестович и Неделькови Стриберови, кандидатох за директора Основней школи „Братство єдинство“ у Вербаше.
Точка 13.
Потвердзованє одлукох хтори принєсол Вивершни одбор. Предсидатель ВО обгрунтовал приношенє одлукох.

1)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 12 гласами „за“ принєсол

одлуку


Потвердзує ше одлука Вивершного одбору число ВО-41-01/20 од 05.10.2020. року о розподзельованю средствох за проєкти послани на Конкурс за орґанизованє манифестацийох у обласци защити нєматериялного културного нашлїдства и уметнїцкей творчосци Руснацох у 2020. року.

2)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 11 гласами „за“ принєсол

одлуку


Потвердзує ше одлука Вивершного одбору число 202-01/20 од 12.11.2020. року о даваню думаня о кандидатох за членох Школского одбору Основней школи “Бранко Радичевич“ у Шиду, зоз шора локалней самоуправи.

3)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 14 гласами „за“ принєсол

одлуку


Потвердзує ше одлука Вивершного одбору число 203-01/20 од 12.11.2020. року о даваню думаня о кандидатови за директора Дома култури Руски Керестур.

4)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 13 гласами „за“ принєсол

одлуку


Потвердзує ше одлука Вивершного одбору число 211-01/20 од 04.12.2020. року о проєкту посланим на Явни конкурс за финансованє и софинансованє проєктох у култури хтори ше финансую зоз средствох Городу Нового Саду у 2020 року.

5)

У складзе зоз членом 26 пасус 3 Статуту Националного совиту рускей националней меншини, Национални совит рускей националней меншини зоз 14 гласами „за“ принєсол

одлуку


Потвердзує ше одлука Вивершного одбору число 215-01/20 од 08.12.2020. року о кандидатки за директора Основней школи „Бранко Радичевич“ у Новим Садзе.
Точка 14.

Олена Папуґова гварела же у 2021. року будзе Попис жительства и треба робиц кампаню же би ше цо вецей особи вияшнєли як Руснаци, а тиж треба и окончовац кампаню уписованя до Окремного виберацкого списку. Предсидатель Сакач гварел же членом Совиту прешлїдзени допис з Министерства за людски права у хторим ше находзели 5 питаня вязани за попис на хтори требало одвитовац.
Марина Дудашова гварела же 2020. року виходзи Национална стратеґия та ше питала чи ше дацо роби по питаню писаня новей. Предсидатель одвитовал же вон у своїм плану роботи написал же будзе анализовац Стратеґию, а то будзе перши крочай за писанє новей.
Схадзка закончена на 16,20 годзин.

записнїчар
предсидатель

Таня Арва-Планчак
Борислав Сакач

